
Seduta tas-7 ta' Mejju, 2008

Citazzjoni Numru. 317/2006

DIRETTUR TAR-REGISTRU PUBBLIKU
VS

Joseph CREMONA, u omissis u b’degriet tat-23 ta’

Ottubru, 2007, I-Avukat Dottor Mark Busuttil u |-P.L.

Liliana Buhagiar inhatru bhala Kuraturi Deputati biex
jidhru ghall-minuri omissis, imsejjah fil-kawza

[I-Qorti:

Rat ir-Rikors Mahluf imressaq fis-17 ta’ April, 2006, li bih u
ghar-ragunijiet hemm imfissra, I-attur talab li din il-Qorti (a)
tiddikjara li |-Att tat-Twelid li jgib in-numru X tas-sena Y fih
zball billi jirrifletti dikjarazzjoni falza li permezz taghha I-
imharrek Joseph Cremona iddikjara b’hazen li huwa I-
missier tat-tarbija; (b) ghalhekk,tiddikjara li I-imharrek
mhux missier it-tarbija li dwarha jitkellem |-imsemmi Att
tat-Twelid; u (¢) tordna li jsiru I-bidliet fl-imsemmi Att tat-
Twelid billi, fil-kolonni li jaghtu dettalji dwar il-missier

naturali tat-tarbija, tithassar kull riferenza ghall-imharrek
Cremona f'dak |-Att u, minflok, issir dikjarazzjoni li t-tarbija
hija wild ta’ missier mhux maghruf;

Rat l-avviz fil-Gazzetta tal-Gvern tad-19 ta’ Mejju, 2006,
ghall-finijiet tal-artikolu 254 tal-Kapitolu 16 tal-Ligijiet ta’
Malta,;

Rat ir-Risposta mressga mill-imharrkin fil-5 ta’ Gunju,
2006, li biha huma laqghu ghall-azzjoni attri¢i billi qalu li
din l-azzjoni ma tagax fis-setghat tal-Prim’Awla tal-Qorti
Civili imma tal-Qorti Civili (Sezzjoni tal-Familja); li jehtieg
li [-minuri jkun parti fil-kawza, ladarba dak |i gieghed
jintalab mill-attur jolgot il-jeddijiet tal-istess tarbija; u, fil-
mertu, billi filwagt |li m’humiex jichdu I-fatti attribwiti,
jiddikjaraw i dak li sar kien biss mahsub li jhares I-
inkolumta’ tal-imharrka u tat-tarbija;

Rat id-degriet taghha tat-8 ta’ Frar, 2007, li bih u fuga
talba maghmula mill-attur b’rikors tieghu tat-30 ta’ Ottubru,
2006, ordnat li I-atti tal-kawza jitgeghdu mal-atti ta’ din il-
kawza;

Rat il-verbal tas-smigh tat-22 ta’ Frar, 2007, li bih |-avukat
difensur tal-imharrkin irtira I-ewwel e¢¢ezzjoni tieghu;

Rat is-sentenza taghha tat-2 ta’ Marzu, 20077, li biha u
ghar-ragunijiet hemm imsemmija, laqghet it-tieni
eccezzjoni tal-imharrkin u iddikjarat i t-tarbija jmissha tkun
parti fdin il-kawza, u tat zmien lill-attur biex jirregola ruhu
dwar kif jidhirlu mehtied biex il-minuri li ghalih jirreferi I-Att
tat-Twelid mertu tal-kaz jidhol bhala parti fil-kawza;

Rat id-degriet taghha tat-23 ta’ Ottubru, 20073, Ii bih
ordnat il-hatra ta’ Kuraturi Deputati sabiex jidhru ghall-
minuri msejjah fil-kawza;

Rat li I-imsemmija Kuraturi Deputati, minkejja li lagghu n-
notifika tal-atti, nagsu li jressqu xi kontestazzjoni;

! Pag 22 tal-process
2 Pagg. 41 — 5 tal-process
% Pag. 49 tal-process

Semghet ix-xhud imressqga mill-partijiet;
Semghet it-trattazzjoni tal-avukati tal-partijiet;
Rat |-atti kollha tal-kawza;

Rat id-degriet taghha tal-15 ta’ April, 2008, li bih halliet il-
kawza ghal-lum ghas-sentenza;

Ikkunsidrat:

lIli din hija azzjoni biex isiru bidliet f'att ta’ stat Civili. L-attur
jahid li I-Att tat-Twelid tat-tarbija fih taghrif hazin li nghata
b’gerq mill-imharrkin u li ma jagbilx ma’ dak li sehh tassew
meta twieldet it-tarbija. Qieghed jitlob li I-Att ikun juri s-
sewwa dwar il-missier tat-tarbija;

llli I-imharrkin, filwaqgt li ma jichdux il-fatti msemmija, jghidu
li dak li sar kien mahsub biss biex ihares lill-omm naturali
u lit-tarbija. Dan jghiduh minhabba li l-istess omm welldet
lit-tarbija meta ma kinitx mizzewga u kien ghad ghandha
sbatax-il sena. Dan kien igib ghajb fugha ma’ niesha fil-
Marokk bil-bizgha wkoll li seta’ jsir fugha xi att ta’ vjolenza
bi tpattija ghal li ghamlet;

llli I-fatti_ewlenin li johordu mill-atti juru li fl-14 ta’ Mejju,
2005, twieled il-minuri msejjah fil-kawza fl-Isptar Karen
Grech. FI-20 ta’ Mejju, 2005, I-imharrkin Joseph Cremona
u X marru r-Registru Pubbliku u iddikjaraw li huma kienu |-
genituri tat-tarbija u wrew dokument mahrug mill-isptar
fejn twieldet it-tarbija’. Minhabba |i nholog dubju li d-
dokument seta’ kien imbaghbas, tqabbel mar-records
uffi¢jali tal-Isptar, u nstab li omm it-tarbija kienet Y, bint |-
imharrka X°. F'Gunju tal-2005, il-Pulizija ressqu lill-
imharrkin quddiem il-Qorti tal-Magistrati u xlewhom i
ffalsifikaw att awtentiku u pubbliku, li ghamlu uzu minnu, li
ghamlu dikjarazzjonijiet foloz biex jiksbu vantagg jew
benefic¢ju ghalihom infushom. Huma stgarrew I-akkuzi u

* Dok “C”, fpag. 17 tal-process
® Affidavit taghha 19.2.2008, fpag. 88 tal-process

l-Qorti tal-Magistrati tat is-sentenza taghha fl-4 ta’ Gunju,
2005°;

llli fis-27 ta’ Settembru, 2005, I-attur kien fetah kawza
kontra t-tliet imharrkin’ biex jitlob it-tiswija tal-Att tat-Twelid
tal-istess minuri billi jitbiddel it-taghrif dwar l-omm. Ma
saret |-ebda talba dwar it-taghrif dwar il-missier. It-talbiet
intlagghu u din il-Qorti (diversament presjeduta) ordnat li
jsiru I-bidliet mitluba. Wara li nghatat is-sentenza mill-Qorti
tal-Magistrati, irrizulta li t-taghrif dwar il-missier ukoll ma
kienx jagbel mas-sewwa, ghaliex it-tarbija twieled minn
relazzjoni li I-omm naturali kellha ma’ ragel iehor. Din il-
kawza tressqget f'April tal-2006, sewwasew biex jintalab
ukoll bdil fl-Att tat-Twelid tal-minuri ghal dak li jirrigwarda t-
taghrif dwar missier it-tarbija;

lIli ghal dak li jirrigwarda |-konsiderazzjonijiet ta’ natura
legali_ marbutin_mal-kaz ftit hemm x'wiehed jghid ghaliex
bejn il-partijiet hemm gbil dwar il-fatti kif sehhew. Minn
dawn il-provi johrog li I-imharrka Y hija I-omm li welldet lill-
minuri, l-imsejjah fil-kawza, u dan minn relazzjoni li hija
kellha ghal xi zmien ma’ wiehed li tghid li tafu biss minn
ismu u li llum il-gurnata ma jinsabx fMalta®. Jirrizulta li I-
imharrka X tigi omm |-omm li welldet it-tarbija. Jirrizulta
wkoll Ii l-imharrkin Joseph Cremona u X ilhom jghixu
flimkien ghal aktar minn ghaxar snin hawn Malta, u jghidu
li ntrabtu flimkien bhala mizzewgin bir-rit islamiku®;

llli, kif sewwa jghid l-attur, fid-dawl ta’ dawn il-fatti huwa
mehtieg i |-att ta’ stat Civili tal-minuri msejjah fil-kawza
jkun juri |-fatti tajbin dwaru. Min-naha I|-ohra, whud mill-
bidliet diga’ ntlagghu fil-kawza ta’ gabel mibdija mill-istess
attur dwar il-partikolaritajiet tal-omm. L-imharrek
Cremona jistgarr li huwa ma hux missier it-tarbija.
Ghalhekk, it-talbiet tal-attur huma misthoqqa;

llli jidher li n-nugqas ta’ qgbil wahdieni li hemm bejn il-
partijiet fdin il-kawza jdur mal-kwestjoni tal-ispejjez tal-

e Dok “A” fpagg. 8 sa 10 tal-process

" Citazz. Nru. 895/05CFS (magtugha fil-11 ta’ April, 2006) Dok “B”, fpagg. 11 — 6 tal-
rocess
Xhieda taghha 20.2.2008, f'pagg. 107 — 8 tal-process

® Xhieda tieghu 20.2.2008, fpagg. 93 — 4 tal-process

kawza. L-attur jishaq li hu kellu jiftah il-kawza minhabba I-
gerqg tal-imharrkin. L-gharef difensur tal-attur ressqet I-
argument li Att ta’ Stat Civili ma jistax jithalla b’taghrif
hazin fih u b’'mod li xihadd ikun jista’ jingeda bih ghall-
hsibijiet ta’ mohhu. Kien ghalhekk li I-kawza ma saritx
b’kapric¢ u ghalhekk hu m’ghandux ibati I-ispejjez;

llli dwar dan, il-Qorti tgis li hemm tliet osservazzjonijiet
X’isiru. L-ewwel wahda hi li sa ma l-attur ressaq din il-
kawza fApril tal-2006, kien diga’ jaf (jew imissu kien jaf)
bi¢-Cirkostanzi kollha tal-kaz. B’'mod partikolari, kif
jirrizulta mid-dokumenti mressqin fl-Atti tal-kawza ta’
gabel, sa dak inhar kien hareg ukoll li I-imharrek Joseph
Cremona ma kienx missier it-tarbija. Minkejja dan,
intalbet it-tiswija tal-Att tat-Twelid tal-minuri biss dwar il-
partikolaritajiet tal-omm tat-tarbija. Ma saret |-ebda talba
biex jinbidlu jew jissewwew ukoll dawk dwar il-missier,
bhalma ged isir fdin il-kawza. Fil-fehma tal-Qorti, dawk it-
talbiet messhom saru fdik il-kawza wkoll (u li dwarha I-
imharrkin kienu ordnati jhallsu I-ispejjez) billi t-taghrif u
provi mressqgin mill-attur fdin il-kawza huma I-istess i
tressqu fil-kawza ta’ qabilha. It-tieni osservazzjoni hi i,
fdin il-kawza, l-imharrkin inghataw ragun meta bit-tieni
ecctezzjoni taghhom qanglu I-kwestjoni tan-nuqqas ta’
integrita’ tal-qudizzju. F’dan ir-rigward, l-attur ma jistax
jghid li I-ispejjez ghandhom ibatuhom l-imharrkin ukoll. It-
tielet cirkostanza hi |i jirrizulta mill-atti li |-imharrkin
inghataw li jikkontestaw din il-kawza bil-benefi¢c¢ju tal-
Ghajnuna Legali'’;

lIli ghalhekk, wara li gieset i¢-Cirkostanzi kollha tal-kaz u
dak li jipprovdi I-artikolu 223(3) tal-Kapitolu 12 tal-Lidijiet
ta’ Malta, il-Qorti jidhrilha xieraq li tordna li kull parti
ghandha terfa’ I-ispejjez taghha;

Ghal dawn ir-ragunijiet, il-Qorti gieghda taqta’ u tiddeciedi
I-kawza billi:

Tilga’ lI-ewwel talba attri¢i u tiddikjara li I-Att tat-Twelid
numru X relattiv ghall-minuri msejjah fil-kawza fih zball

%' Pagg. 29 sa 31 tal-process u l-art. 920 tal-Kap 12

mahlug minn dikjarazzjoni mhux minnha maghmula mill-
imharrek meta iddikjara li huwa kien missier it-tarbija meta
dan ma kienx minnu;

Tilgqa’ t-tieni talba attri¢i u tiddikjara li I-minuri msejjah fil-
kawza huwa bin missier mhux maghruf u mhux bin I-
imharrek;

Tilga’ t-tielet talba attrici u tordna li jsiru t-tibdliet
mehtiega fl-imsemmi Att tat-Twelid bin-numru progressiv
X, u dan billi fil-kkolonni kollha li jitkellmu dwar “Missier it-
Tarbija” jitnehha t-taghrif kollu li jinsab imnizzel u jidhol
minfloku I-kliem “Missier mhux maghruf’ jew kliem li jfisser
l-istess fl-ilsien ingliz fejn hu mehtieg;

Dwar I-ispejjez tal-kawza, ghar-ragunijiet hawn fuq
imsemmija, dawn ghandhom jibqghu bla taxxa bejn il-
partijiet.

Tordna wkoll li, ghall-ahjar harsien taghhom, kull taghrif
dwar il-minuri u l-omm jitnehha minn kull kopja informali i
tinhareg ta’ din is-sentenza u minn kull xbiha taghha fuq
mezzi jew siti elettronici.

Moqrija

< Sentenza Finali >

